
Annotatsiya: Maqolada hayoti va ijodi sirlilikka yo‘g‘rilgan iste’dodli adib Frans 

Kafka va  uning qalamiga mansub “Evrilish” hikoyasidagi o‘ziga xosliki yoriishga harakat 

qilingan. Hikoyada qalamga olingan voqea bir qarashda kulgulidek tuyulsa-da,  aslida, 

tagzamirida insoniyat yasham tarzi bilan bog‘liq ulkan ruhiy muammolarning falsafiy 

yechimi bilan bogliq voqealar qalamga olinadi. Hikoya bosh qahramon Gregor Zamzaning 

ulkan hasharotga aylanishi bilan boshlanadi. Bu o‘zgarish, insonning o‘zligini yo‘qotishi 

va ijtimoiy maqomini yo‘q qilinishiga ishoradek go‘yo. Gregor oldin oilasiga iqtisodiy 

jihatdan yordam beruvchi shaxs sifatida tanilgan bo‘lsa, evrilishidan so‘ng esa jamiyat va 

oila a’zolari e’tiboridan chetlanib qolganligi achinarli hol. Bu jihat atrofimizda 

yashayotgan har bir ongli insonni fikrlashga majburlasa, ajab emas. 

Annotation: The article attempts to shed light on the unique features of the story 

«The Metamorphosis» by Franz Kafka, a talented writer whose life and work are shrouded 

in mystery. Although the story may seem funny at first glance, in fact, it is about a 

philosophical solution to the huge spiritual problems of human life. The story begins with 

the transformation of the main character, Gregor Samsa, into a huge insect. This 

transformation seems to indicate the loss of a person’s identity and the destruction of his 

social status. It is a pity that Gregor was previously known as a person who provided 

economic support to his family, but after his transformation, he was ignored by society and 

family members. It is not surprising that this aspect forces every intelligent person living 

around us to think. 

Аннотация: В статье предпринята попытка пролить свет на уникальные 

черты жизни и творчества талантливого писателя Франца Кафки, чья жизнь и 

творчество окутаны тайной, и его рассказа «Превращение». Хотя события, 

описанные в рассказе, на первый взгляд могут показаться забавными, на самом деле 

это истории о философских решениях великих духовных проблем человеческой 

жизни. История начинается с того, что главный герой, Грегор Замза, превращается в 

гигантское насекомое. Это изменение, по-видимому, указывает на потерю 

идентичности и разрушение социального статуса. Печально, что Грегор раньше был 

известен как человек, оказывавший финансовую поддержку своей семье, но после 

своей трансформации он стал игнорироваться обществом и членами семьи. 

Неудивительно, что этот аспект заставляет задуматься каждого сознательного 

человека, живущего вокруг нас. 

Kalit so‘zlar: Praga, evrilish, oila aloqalari, begonalashish, mavhumlik, chigallik, 

reallik, razmziylik. 

Jahon adabiyotining yorqin vakili bo‘lgan Frans Kafka o‘zining hech kimga 

o‘xshamagan va noodatiy asarlari bilan dunyoga tanilgan.Undan uchta roman qolgan lekin 

qizig‘i har uchchalasi ham tugallanmagan. U mashhur Praga universitetida huquqshunoslik 

bo‘yicha ta`lim olgan.Shunga qaramay quyi lavozimlarda xizmat qilgan sil kasaliga 

chalinganidan so‘ng esa nafaqaga chiqdi. F.Kafka o‘zi uchun yozadigan adib edi uning 

qaysi asari qachon yozilgani va qachon chop etilgani haqida aniq ma`lumot mavjud emas. 

Hattoki yozuvchi o‘zining chop etilmagan qo‘lyozmalarini o‘limidan so‘ng yoqib 

yuborishni do‘sti Maks Brodga vasiyat qilgan.Biroq do‘sti bu asarlarni yo‘q  qilishga qo‘li 

bormay ularni chop ettirgan va shu orqali bizgacha Kafkaning ijodi yetib keldi.”Menda 

adabiy qiziqishlar yo‘q, men o‘zim adabiyotdan iboratman”,-degan edi F.Kafka 

do‘stlaridan biriga59. U o‘z asarlari haqida: “Men ularni yaratgan lahzalarnigina hurmat 

qilaman, xolos”,-derdi60. Kafka asarlarini o‘quvchi kitobxon bir o‘qishda tushunmasligi 

mumkin. Uning asarlaridagi mavhumlik, chigallik bir qadar insonni shoshirib qo‘yadi, 

albatta bu uning shaxsiyati bilan bog‘liq. Kafka asarlari reallikdan yiroq ko‘proq 

fantastikaga o‘xshab ko‘rishi mumkin ammo chuqurroq nazar tashlasangiz asarlarning 

mohiyati sizni hayratda qoldiradi.Shu o‘rinda uning “Evrilish” hikoyasiga to‘xtab o‘tsak. 

Hikoya mehnatsevar,talabchan,oilasiga mehribon savdo xodimi Grigor Zamzamning 

kunlarning bir kunida uyqudan jirkanch hasharot holida uyg‘onishidan boshlanadi.Asar 

qahramoni oilasining barcha moddiyatini o‘z bo‘yniga olgan va buni o‘z burchi deb 

bilardi.Adib  Grigorining qanday qilib bu ahvolga tushganini izohlab ham o‘tirmaydi, shu 

sababli o‘quvchida turli savollar vujudga kelishi mumkin. Qanday qilib inson hasharotga 

bir kechada aylanishi mumkin? Axir bu aqlga sig‘maydi-ku, qanday bemanilik degan 

so‘roqlar xayoliga keladi. Asarming qiziqarliligi ham aynan shunda. Hikoyani o‘qish 

davomida bu hodisa qanday bo‘lganini kitobxon aniqlashga harakat qiladi. Ammo asar 

so‘nggigacha buni bilolmaydi sirliligicha qoladi,qanqaydir hodisa yuz berib qahramonni 

asl holiga qaytishiga umid qilasiz, bu esa asarning kuchini yanada oshirgan. Gregorning 

o‘zi ham hasharotga aylanib qolganiga ishonmaydi, bu tush yoki ko‘p ishlaganim sababli 

shunday ro‘yolar bo‘lyapti deb o‘ylaydi. Shu holatida ham ishga borishni va ota-onasining 

qarzini uzishni o‘ylaydi chunki u oilasidagi butun mas`uliyatni o‘zining yelkasiga olgan 

edi. Ammo hasharotga aylanib qolgandan keyin butun oila a`zolari undan yuz o‘giradi 

hattoki undan qutilish payiga tushishadi. Yozuvchi o‘z yaqinlari tomonidan 

qadrsizlartirilgan va mehrga muhtoj paytida undan  voz kechilgan obrazni ramzlar 

vositasida ajoyib tasvirlaydi. Bunda Kafka hech kimnikiga o‘xshamagan o‘xshatishlardan 

va razmziylikdan foydalanadi.Hikoyada Kafka odamlar orasidagi munosabatlar faqat 

manfaat uchungina ekanligini butun yalang‘ochligi bilan shafqatsiz tarzda aks ettiradi. 

Hatto Gregorning onasi qirqoyoqqa aylanib qolgan yolg‘iz o‘g‘lini ko‘rgisi kelmasligini 

tasvirlar ekan, adib insondagi oqibatsizlik chegara  bilmasligini aks ettiradi61. Otasi esa jon 

kuydirish uyoqda tursin o‘g‘lini urib haydaydi,unga otgan olma esa hasharotning o‘limiga 

sabab bo‘ladi. Bu vaziyat orqali Kafka o‘zi va otasi o‘rtasidagi murakkab munosabatni 

ko‘rsatib bermoqchidek. Uning singlisi Greta dastlab akasining dahshatli ahvoliga 

achinadi, uning xonasini tozalaydi va unga ovqat keltirib beradi. Keyinchalik esa akasining 

holidan xabar olmay qo‘yadi. Gregor hasharotga aylangach oilaning moddiy holati 

yomonlashib ketmadi aksincha oila a`zolari o‘zlariga ish topishadi, uylariga ijarachi 

qo‘yishadi, hatto ular bilan ko‘ngilochar suhbatlar qurishadi. Gregorning ahvoli esa ularga 

qiziq bo‘lmay qoladi. Uning borligi yaqinlarini tashvishga soladigan hodisaga aylanib 

ulgurgan edi. Bir tongda Gregorning o‘lib yotganini ko‘rgan oila a`zolari yengil nafas 

olishadi. Chunki ular o‘zlariga yuk bo‘layotgan bir dahmazadan qutilishgan edi-

da.Hikoyada bir insonning taqdiri ayovsiz ochib berilgan. Nahot inson qadri shunchalik 

darajada past bo‘lsa, boshiga qandaydir  qiyin vaziyat tushganda hatto tuqqan onasi undan 

jirkansa? 

 
59 Qozoqboy Yo`ldosh”Yoniq so`z” 

Bu hikoya kishini o‘yga tolishga majbur qiladi. Bir kuni men shu ahvolga tushib 

qolsam nahot mening yaqinlarim menga nisbatan shunday munosabatda bo‘lishadi deya 

o‘ylab qolishi ham turgan gap. Hikoyadagi voqealar tasviri, ayniqsa, hasharotga evrilgan 

yigit o‘ylari o‘quvchi kittobxonni larzaga soladi.Kafka insonni hech aql bovar qilmaydigan 

holatga soladi,butun boshli insonning hasharotga aylanishi oddiy bir hol emasda. 

Voqealarning izchlilligi kishini o‘yga toldiradi,o‘quvchi kitobxon Gregorning o‘rniga 

o‘zini qo‘yib ko‘radi. Gregorning o‘limidan hech qaysi qarindoshlari qayg‘u-alam 

chekishmaydi. Zamzamning o‘limidan so‘ng ular bir kunlik sayrga chiqishadi,ertangi 

kunlarini rejalashtirishadi. Ota-ona qizlariga boyroq kuyov topish haqida o‘yga tolishadi. 

Bu hikoyani o‘qiganimda peshonamdan sovuq ter chiqib ketdi,butun tanamda titroq paydo 

bo‘ldi. Inson vafotidan so‘ng ham hayot davom etishi,mensiz yashay olmaydi degan 

do‘stlaring, yaqinlaring sensiz ham hayotini davom ettirishi qandayin dahshatli hol. 

Kitobxon Zamzamga chin dildan achinadi, uning o‘ylari, tushlari, xayollari hammasi uning 

iztiroblarini ko‘rsatishga xizmat qilgan. Hikoya tarjimon Muhammad Solih tomonidan 

o‘zbek tiliga tarjima qilingan. Asardan inson o‘ziga tegishli xulosalarni chiqaradi. Hech 

kim uchun o‘zini qurbon qilmaslikni,o‘zi haqida o‘ylashi kerakligini tushunadi. Butun 

umrini ish deb o‘tkazmasligi lozimligini anglaydi chunki sen o‘lganingdan keyin sening 

o‘rningga shubhasiz boshqasi keladi. Bu hikoya shafqatsiz realizm asosiga qurilgan.  

Hasharotga aylanish bir majoz edi. Chiqitga chiqish uchun hasharotga aylanib qolishi 

shartmas insonning. Umuman hech kimga foydasi tegmay qolsa kifoya. Buni inkor qilish 

imkonsiz…62 

Hikoyada otasining hasharotga aylanib qolgan o‘g‘liga olma otish tasviri mavjud. 

Bu olma chirib ketmagunicha hasharotning tanasida qoladi.Bu motivda Kafkaning 

biografiyasiga ishora bor. Chunki Kafkaning otasi o‘g‘lini o‘zi xohlamagan kasbni 

egallashga undaydi, bu esa yozuvchida o‘ziga xos travma qoldirgan. 

Hikoyadan shuni anglaymizki, har birimiz o‘z hayotimiz bilan yashashimiz lozim. 

Kimlar uchundir o‘zimizni, o‘zligimizni qurbon qilish darajasiga kelmasligimiz kerak. Har 

narsada me`yor bo‘lgani kabi bo‘ynimizga oladigan javobgarlikda ham me’yor bo‘lishi 

lozim. 

JADIDLAR IJODIDA MA’RIFAT VA ERKKA UNDOVCHI G‘OYALAR 

Annotatsiya: Usbu maqolada jadid adabiyotining yetakchi vakillari bo‘lgan 

Abdurauf Fitrat hamda Abdulhamid Cho‘lpon ijodida erkka undovchi g‘oyalar, xalqni 

ma’rifat sari yetaklovchi chaqiriqlar obrazli holda she’rlar misolida tahlil etiladi.  

